
Datuk Wira Haji Ahmad bin Hamzah [ Jasin ] minta MENTERI 

DALAM NEGERI menyatakan bilangan warganegara asing mengikut 

kerakyatan masing-masing yang terus tinggal di negara ini secara 

tidak sah seperti pada 1 Mac 2015 dan setakat manakah kejayaan 

tindakan yang telah diambil untuk mengusir mereka pulang ke negara 

masing-masing. 



JAWAPAN: 

Tuan Yang di-Pertua, 

Untuk makluman, bilangan warganegara asing mengikut 

kerakyatan masing-masing yang terus tinggal di negara ini 

secara tidak sah dari tahun 2010 sehingga 25 Februari 2015 

adalah seramai 186,256 orang. 

Pendatang asing yang ditahan akan dikenakan tindakan undang

undang dan dihantar pulang ke negara asal. Seramai 62,373 

orang telah diambil tindakan undang-undang mengikut 

kesalahan di bawah seksyen 6(1)(c) dan 5 (1)(c), Akta lmigresen 

1959 /63 dan Peraturan 39 (b), Peraturan lmigresen 1963, dari 

tahun 2010 hingga 2014. 

Jabatan lmigresen Malaysia telah berjaya menghantar pulang 

pendatang asing seramai 141,013 orang yang telah melakukan 

kesalahan di bawah seksyen 6(1)(c) dan 5 (1)(c), Akta lmigresen 

1959 /63 dan Peraturan 39 (b), Peraturan lmigresen 1963, dari 

tahun 2012 hingga 25 Februari 2015. Dalam masa yang sama, 

jumlah pendatang asing yang telah menyerah diri untuk pulang 

ke negara asal bagi tahun 2014 adalah seramai 112,276 orang. 

Kos penghantaran pulang ditanggung oleh pekerja, majikan atau 

kedutaan. Kerajaan tidak akan menanggung sebarang kos 

penghantaran pulang PATI. 

